
এৱাঁ গাখীৰৰ দৰে

 শুধ বগা বৰণৰ

 এখিলা কাগজ মোৰ

 কুমলীয়া মন,

লেশ মানো কলা দাগ

 অকণিকে পৰা নাই

 জোনাকৰ দৰে বগা

 এই হিয়াখন।

আঁকিব খুজিছা তুমি

 প্ৰেমৰ তুলিকা ধৰি

 তোমাৰ মোহিনী ৰূপ

 মোৰ পৰাণত;

আঁকা সখি ৰং মনে

 বুকু মেলি দিছোঁ মই

 জিলিকাই তোলা মোক

 তযু পৰশত

কোনে যেন আহি মোক

 কলে কাণে কাণে

 দুখৰ ৰজনী মোৰ

 আহিল পুৱাই,

ভৈৰৱ সুৰে নাশি

 কলীয়া এন্ধাৰ ৰাতি

 পোহৰেৰে নিব মোক

 ওলগ জনাই।

		 এই পৃষ্ঠাটো শেষবাৰৰ কাৰণে ২৪ মে' ২০২১ তাৰিখে ২০:২৫ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

